
Кои податоци за приходот треба 
да ги доставам за да примам 
Family Tax Benefit (Даночна 
бенефиција за семејства) и 
Child Care Benefit (Додаток за 
детска грижа)?

Income Details—Macedonian

За да можете секои две недели да примате исплати на 
Family Tax Benefit (Даночна бенефиција за семејства) 
и/или Child Care Benefit (Додаток за детска грижа), како 
намалена исплата, треба да доставите проценка колку 
ќе изнесува усогласениот приход на вашето семејство, 
кој подлежи на данок. Овој информативен лист содржи 
информации за различните видови на приход за кои 
треба да ги известите во Family Assistance Office (Служба 
за помош на семејства).

Усогласен приход што 
подлежи на данок

Усогласениот приход што подлежи на данок се 
пресметува на следниот начин:
• приходот што подлежи на данок
• ПЛУС дополнителните бенефиции кои треба да се 

пријават 
• ПЛУС износот на сите пензии или додатоци кои се 

ослободени од данок 
• ПЛУС износот на чистата загуба од изнајмен имот 
• ПЛУС сиот приход од странство кој не подлежи на 

данок во Австралија
• МИНУС вкупниот износ на било каква детска издршка 

која ја плаќате вие и/или вашиот партнер 

Приход што подлежи 
на данок

Сиот приход на кој плаќате данок е приход што подлежи 
на данок, што значи тоа е паричниот износ кој ви 

останува откако ќе ги извадите сите дозволиви одбитоци 
од вашиот приход кој подлежи на проценка. 

Многу е важно вие и вашиот партнер да поднесете 
даночни пријави (или да кажете во Family Assistance 
Office ако не треба да поднесувате даночни пријави).

Ако вие и/или вашиот партнер поднесете даночни 
пријави, приходот што подлежи на данок ќе биде 
прикажан на Notice of Assessment (Известување за 
даночна проценка) што вие и/или вашиот партнер ќе 
го добиете од Даночната управа. Известувањето од 
минатата година може да ви помогне да процените колку 
ќе изнесува вашиот приход за оваа година. 

Во приход што подлежи на данок се вклучува платата, 
еднократни исплати, приход од деловна работа или 
самовработување, вложување, недвижен имот, државни 
пензии и додатоци кои подлежат на данок, на пример, 
Parenting Payment (Исплата за родители), или Newstart 
Allowance (Додаток за барање работа).

Дополнителни бенефиции 
кои се пријавуваат 

Дополнителните бенефиции се дополнителни додатоци 
кои ги нудат некои работодавци. Треба да им кажете во 
Family Assistance Office за сите дополнителни бенефиции 
кои се пријавуваат што вие и вашиот партнер ги 
добивате од работодавецот. Овие бенефиции може да 
бидат во вид на:
• помош да ја плаќате киријата или станбениот кредит; 
• обезбедување на домашен телефон или автомобил;

• исплата на школарината на вашите деца или на 
дневниот престој што го посетуваат; или

• исплата на премиите на вашето здравствено 
осигурување

Распрашајте се кај вашиот работодавец кој износ на 
дополнителни бенефиции кои се пријавуваат ќе биде 
прикажан во вашиот Payment Summary (Извештај за 
исплата).

Државни пензии и додатоци 
кои не подлежат на данок 

Треба да ги известите во Family Assistance Office за 
приходот што го остварувате од пензии и додатоци кои 
не подлежат на данок и кои вие или вашиот партнер ги 
примате преку Centrelink или Veterans’ Affairs (Одделот за 
работи на ветерани). 

Чиста загуба од изнајмен имот 
Чистата загуба од изнајмен имот е загуба која сте ја 
претрпиле на изнајмен имот што сте го пријавиле во 
даночната пријава на личен приход за финансиската 
година. Чистите загуби од изнајмен имот се додаваат 
на вашиот усогласен приход што подлежи на данок за 
добивање помош за семејства.

Странски приход
Странскиот приход е приходот од странство кој вие и 
вашиот партнер го остварувате и кој не подлежи на 
данок во Австралија. Вашиот странски приход треба да 
го претворите во австралиски долари и да го вклучите во 
усогласениот приход што подлежи на данок за добивање 
помош за семејства.

Детска издршка која ја 
плаќате вие или вашиот 
партнер

Детската издршка е исплата, која вие, или вашиот 
сегашен партнер, ја плаќате за издршка на вашето 
родено или посвоено дете од претходна врска. 

Детската издршка што ќе ја платите во текот на 
финансиската година се одзема од приходот што сте 
процениле дека ќе го остварите. 

Треба да ги чувате белешките за детската издршка што ја 
плаќате бидејќи може да ви побараат да покажете доказ 
за овој износ.

За повеќе информации:
• Телефонирајте за информации на македонски јазик од 

понеделник до петок во Family Assistance Office (Служба 
за помош на семејства) на 13 1202 меѓу 8.00 ч. наутро 
и 5.00 ч. попладне (време на источната зона).

• Посетете ги Интернет страните www.familyassist.gov.au
• Посетете ја најблиската Family Assistance Office 

која се наоѓа во просториите на Medicare Australia, 
во Centrelink Customer Service Centres (Центри за 
услуги за клиенти при Centrelink) и на шалтерите на 
Австралиската даночна управа.

